
〈到骨。不須呼酒但烹茶。　玉切珠攢萼翠中開時應是費東風臨摹不着詩人手。剪綵徒勞蠹女工　玉照東西兩軒有紅梅及千葉緗梅未經題〉

〈咏因倒用前韻各賦五首。　昔游嘗到海中光我與諸公各醉狂。同向塵中三十載朱顔應笑鬢絲長　雖嫌緑葉與青枝入格依前自欠詩㡬向〉

〈斜陽溪畔見。猶將桃杏誤猜疑。　一粒丹沙換骨來移根聞自浙東㘽市門古矣留遺迹問訊仙翁定姓梅　海棠曾把比朝眠妃子粧慵玉鏡前〉

〈若似此花顔色好定教天寳畫師傳　方諸臺聳日邊雲望拜青童上相君。侍女百千皆絳服恰如簷外樹紛紛陸游渭南集緗梅絶句三首　踈〉

〈影横斜事已非小園日暮鎖煙霏素綃應怯東風惡故作重重淺色衣香似海沉黄似酒不禁風雪最遲開放翁欲作梅花譜蠟屐榰笻日日來。〉

〈　紅梅眼看風吹盡。更有緗梅亦已無天與色香天自愛不教一點上蜂鬚周益公大全集次韻真父著庭緗梅壬午二月　繭黄織就費天機付〉

〈與園林晚出枝東觀奇童承詔後南昌故尉欲仙時芳心向日重重展清馥因風細細知詩老品題猶誤在。紅梅未是獨開遲方秋崖集次韻葉宗〉

〈丞緗梅。雙娥灑泣凝春竹。粉落脂殘不忍粧開作踈花寄幽獨雪中仍作楚香。　庾嶺以南非楚産離騷不載亦堪嗟行吟儻見靈均否且與〉

〈辛夷定等差。〉紅白千葉梅〈丁復檜亭藁紅白千葉梅。　作白歲已晚能紅春未深天地固異禀氷霜同苦〉

{{雙行註文|心。黄香梅〈温州府志黄香梅色黄詩人有面香尤勝上元開之句王十朋梅溪集省中黄香梅盛開同舍命予賦詩戲成〉

〈四韻。　照眼非梅亦非菊千葉繁英刻琮玉色含天苑鵝兒黄影瀛波鴨頭緑日烘喜氣光燭鬚兩洗道装鮮映玉此梅開後更無梅莫惜攀條〉

〈飲醽醁周益公大全集次韻王龜齡大著省中黄香梅辛巳化工未幻酴醾菊。先放緗梅伴群玉幽姿着意慕鈆黄正色何心輕萼緑粧成自淺風〉

〈味深。對此寧辭食無肉可怜涪翁被渠惱中歲悔屏杯杓醁。省中黄梅在酴醾之側黄魯直戲答王觀復酴醾菊詩云誰将陶令黄金菊幻作酴醾〉

〈白玉花王質雪山集新翻微變壽陽粧喜色横斜水一方點破氷肌愈清絶。月明無處着清香曾文清公集曾園黄香梅。雪裏何人作道装氷綃〉

〈重叠色鵝黄染時定着䉢薇露雨洗風吹故自香陳后山集和豫章公黄香梅二首豫章公謂黄魯直魯直蓋豫章人寒裏一枝春白間干點黄。荆〉


〈州記陸凱寄范瞱梅花詩曰江南無所有聊贈一枝春。道人不。好色行處若為香。梁書蕭詧不好色惡見婦人相去數丈猶聞其臭此句暗用其意〉

